
EKOLOGIK TAFAKKUR VA YASHIL IQTISODIYOT - UCHINCHI
RENESSANSNING YANGI FALSAFIY PARADIGMASI SIFATIDA

Muxiddinova Xakimaxon G‘'ulomovna
Namangan davlat texnika universiteti katta o‘qituvchisi

Annotatsiya. Ushbu maqolada Uchinchi Renessans davrining falsafiy mazmuni va uning ekologik tafakkur
shakllanishidagi o’rni tahlil qilinadi. Tadqgiqotda inson va tabiat o‘rtasidagi uyg‘unlikni tiklash, ekologik
mas’uliyatni oshirish hamda yashil iqtisodiyot konsepsiyasini ijtimoiy-falsafiy nuqtai nazardan asoslash
masalalari yoritilgan. Yashil iqtisodiyot modeli Uchinchi Renessans davrining asosiy tamoyillaridan biri sifatida,
barqaror rivojlanish, ma’naviy uyg‘onish va ekologik tafakkur uyg‘unligini ifodalaydi. Maqola falsafiy, ekologik va
ijtimoiy fanlar tutashgan nuqtada insoniyat tafakkurining yangi paradigmasi ekologik ongning shakllanishini tahlil
qiladi.

Kalit so‘zlar: Uchinchi Renessans davri, ekologik tafakkur, yashil iqtisodiyot, ijtimoiy-falsafiy asoslar, barqaror
rivojlanish, ekologik ong, ma’naviy uyg‘onish, ekologik mas’uliyat.

DOI: https://doi.org/10.47390/SPR1342V5110Y2025N42

Kirish. Uchinchi Renessans davri ilm-fan, ma'naviyat va falsafaning uyg'un rivojlanish
bosqichi bo’lib, insoniyat tafakkurining ekologik yo’nalishga o’tishini anglatadi. Zamonaviy
sivilizatsiyaning murakkab ekologik muammolari insonni o0z dunyoqarashini qayta ko‘rib
chiqgishga, tabiatga nisbatan axloqiy va mas’uliyatli yondashuvni shakllantirishga majbur
gilmoqda.

Uchinchi Renessansning falsafiy mohiyati shundan iboratki, u insonni tabiatning
hukmdori emas, balki uning ajralmas qismi sifatida anglashga undaydi. Shu ma’noda yashil
igtisodiyot konsepsiyasi ushbu davrning iqtisodiy va ma’naviy poydevorini tashkil etadi.
U nafaqat iqtisodiy samaradorlikni, balki ekologik barqgarorlik va ijtimoiy adolatni ta’'minlashga
yo‘naltirilgan yangi tafakkur tizimidir.

Magqgolada Uchinchi Renessans davri g‘oyalarining ekologik tafakkur bilan uyg‘unlashuvi,
yashil iqtisodiyotning ijtimoiy-falsafiy mazmuni va insoniyatning ma’naviy yangilanish
jarayonidagi ahamiyati tahlil qilinadi.

Adabiyotlar tahlili va metodologiya. Uchinchi Uyg’onish davrining falsafiy, ekologik
va ijtimoly mazmunini o’rganish masalasi so’nggi yillarda dunyo miqyosida ilmiy
tadqiqotlarning muhim yo’nalishlaridan biriga aylandi. Tadqiqotchilar bu jarayonni insoniyat
tafakkurining yangi bosqichi, global tafakkur paradigmasining ekologik barqarorlik, axloqiy
mas’uliyat va ijtimoiy tenglik bilan uyg‘unlashgan shakli sifatida talqin etmoqdalar.

Masalan, E. Moren va U. Bek asarlarida XXI asr sivilizatsiyasi “ekologik ong”ga
asoslangan yangi ijtimoiy ong bosqichiga kirgani ta’kidlanadi. A. Giddens globalizatsiya va
texnologik taraqqiyot sharoitida ekologik xavfsizlikni insoniyat barqarorligining markaziy
mezoniga aylantirish zarurligini qayd etadi. Shu jihatdan, Uchinchi Uyg‘onish davrini ijtimoiy-
falsafiy tafakkurda “planetar ong” shakllanishining tabiiy natijasi sifatida baholash mumkin[1].

Ekologik ong va yashil iqtisodiyot konsepsiyalari bo‘yicha UNEP (United Nations
Environment Programme), OECD hamda World Bank tomonidan ishlab chiqilgan xalgaro
konseptual hujjatlar barqaror rivojlanish nazariyasining falsafiy asoslarini chuqurroq
anglashga zamin yaratgan. Jumladan, 2011-yilgi “Towards a Green Economy” hisobotida yashil
igtisodiyot “tabiat resurslaridan oqilona foydalanish orqali igtisodiy o‘sish, ijtimoiy farovonlik
va ekologik muvozanatni uyg‘unlashtirish tizimi” sifatida ta’riflanadi.

Shuningdek, H. Daly, N. Georgescu-Roegen kabi ekologik iqtisodiyot nazariyotchilari
igtisodiy rivojlanishning antroposentrik modelini tanqid qilib, biosfera bilan uyg‘un yashashga
asoslangan yangi iqtisodiy paradigmani taklif etganlar. Bu fikrlar Uchinchi Uyg‘onish davrining
g‘oyaviy mohiyatiga mos ravishda inson va tabiat o‘rtasidagi o‘zaro bog'liglikni qayta anglash
zaruratini ko‘rsatadi.

Mahalliy olimlardan O‘zbekiston Respublikasi Prezidenti Sh. Mirziyoyevning “Uchinchi
Renessans poydevorini barpo etamiz” degan g‘oyasi ham ana shu jarayonning milliy falsafiy va
amaliy ifodasidir. O‘zbekiston olimlari - A. Asqarov, O. X. Tursunov, B. Ergashev va boshqalar -
0z tadqiqotlarida milliy wuyg‘onish, ekologik barqarorlik va axlogily mas'uliyat
tushunchalarining o‘zaro bog'ligligini tahlil etib, ularni jamiyat taraqqiyotining asosiy
yo‘nalishlaridan biri sifatida ko‘rsatganlar|[2].

Yuqoridagi manbalar tahlili shuni ko‘rsatadiki, Uchinchi Uyg‘onish davrining falsafiy
mohiyatini ochishda ekologik mas’uliyat, yashil igtisodiyot va ijtimoiy adolat o‘zaro uyg‘un
tizim sifatida namoyon bo‘ladi. Bu davrni inson va tabiat o‘rtasidagi yangi muvozanatni izlash,
ya’ni

Muhokama. Global ekologik inqiroz an’anaviy axloqiy me’yorlarga zid keladigan va
insoniyatning tabiat bilan o’zaro munosabatlarini qayta ko’rib chiqishni talab etadigan ko’plab
axloqiy dilemmalarni yuzaga keltirmoqda. Ushbu masalalarning zamirida hozirgi va kelajak
avlodlar o’rtasida ekologik resurslar hamda yuklarni adolatli tagsimlashga oid avlodlararo
adolat tushunchasi yotadi. Hozirgi avlodning harakatlari va qarorlari kelajak avlodlar
farovonligi uchun muhim ahamiyat kasb etadi. Shu bois, ular atrof-muhitga yetkazilayotgan
zarar, uni yumshatish, shuningdek, sayyoramizni kelajak avlodlar uchun asrab qolish
borasidagi ma’naviy majburiyatlar hagida chuqur o’ylashga majbur etadi. Bu axloqiy imperativ
inson markaziga qaratilgan yondashuvdan chiqib, inson bo’lmagan hayot shakllari va

ekotizimlarning ichki qadrini tan oladi. U barcha tirik mavjudotlarning o‘zaro bog‘ligligini va
ularning manfaatlarini axloqiy jihatdan inobatga olish zarurligini ta’kidlaydi.

Ekologik inqirozga axloqiy munosabatlar turli yo‘nalishlarda namoyon bo‘ladi: ekologik
etika, ekologik adolat va chuqur ekologiya tamoyillarida. Atrof-mubhit etikasining maqsadi —
inson va tabiat o‘rtasidagi munosabatni boshqaruvchi axloqiy tamoyillarni belgilashdir. Unda
boshqaruv, barqarorlik va biologik xilma-xillikka hurmat tushunchalari asosiy o‘rin tutadi.
Ekologik adolat harakati esa ekologik resurslar va foydalarni adolatli tagsimlashni, atrof-mubhit
degradatsiyasining zaif jamoalarga nomutanosib ta’sirini kamaytirishni maqgsad qiladi. Chuqur
ekologiya esa inson ongini tubdan o‘zgartirishni, antropotsentrizm o‘rniga barcha hayot
shakllarining ichki qadriyatini tan oladigan eko-sentrik dunyoqarashni ilgari suradi.

Bundan tashqari, ekologik inqiroz shaxslar, jamoalar va hukumatlarning ekologik
muammolarni hal etishdagi ma’naviy mas’uliyati hagida ham savollarni keltirib chigarmoqda.
Atrof-mubhit faollari ekologik izni kamaytirish, tabiatni muhofaza qilishga undash va ekologik
siyosatni barqarorlikka yo'naltirish zarurligini ta’kidlashadi. Iste’'molni kamaytirish,
chigindilarni qisqartirish, ekologik harakatlarda gatnashish va qayta tiklanuvchi energiya
manbalarini qo‘llab-quvvatlash - bularning barchasi insonning ekologik inqirozga nisbatan
axloqiy pozitsiyasini mustahkamlaydi.

Ekologik inqiroz inson mavjudligining mohiyati va hayotning ma’nosi haqida chuqur
ekzistensial izlanishlarga turtki beradi. Ekotizimlarning yemirilishi, turlarning yo‘qolib borishi
va iqlim o‘zgarishining kuchayishi odamlarni oz o‘rnini va Yer boshqaruvidagi mas’uliyatini
qayta anglashga undaydi. Bu jarayon antroposentrik dunyoqgarashni ya’ni inson manfaatlarini
hamma narsadan ustun qo‘yuvchi fikr tizimini shubha ostiga oladi. Odamlar barcha tirik
mavjudotlarning o‘zaro bog'ligligi va cheklangan sayyoradagi hayotning nozik muvozanati
haqgida o‘ylashga majbur bo‘ladi[3].

M. Haydegger, A. Kamyu va J. Meysi kabi faylasuflar inson va tabiat o‘rtasidagi bog'liglik,
ekologik o‘zlik va ma’no izlash mavzularini chuqur o‘rganishgan. Haydeggerning “Dunyoda
borliq” konsepsiyasi inson va tabiatni gqarama-qarshi emas, balki ozaro bog'liq mavjudot
sifatida talqin etadi. Kamyu o‘zining “absurd falsafasi”"da insonning noaniq va ma'nosiz
dunyoda magsad topish zarurligini ta’kidlaydi. Meysi esa chuqur ekologiya va tizimli fikrlash
orqgali ekologik ong va hamdardlikni rivojlantirishga chaqiradi.

Natijada, ushbu ekzistensial tahlillar tabiatning o‘ziga xos qadri va inson farovonligi
uchun ekologik yaxlitlikning ahamiyatini chuqurroq anglashga yordam beradi. Shu orqali
insonlar ekologik ong va sayyoraga nisbatan axloqiy mas’uliyat hissini kuchaytiradi[4].

Atrof-muhit inqirozi bizning dunyoni anglash usullarimizni qayta ko‘rib chiqishga
undaydi. An’anaviy bilish shakllari ko‘pincha inson va tabiat o‘rtasidagi bog‘liqlikni yetarlicha
inobatga olmagan. Shu sababli fagat ilmiy yondashuvga tayanishning cheklovlari tobora ayon
bo‘lmoqda. Arne Naess va Val Plumvud kabi faylasuflar mahalliy donolik va tajribaviy bilimlarni
birlashtirgan holda yanada inklyuziv dunyoqarashni ilgari surishadi.

Naess “chuqur ekologiya” g‘oyasini taklif qilib, inson markazidagi qarashlardan chigqib,
barcha tirik mavjudot va ekotizimlarning ichki gadriyatini tan olish zarurligini ta’kidlaydi.
Plumvudning ekofeminizm konsepsiyasi esa ekologik, gender va ijtimoiy adolat masalalarini
birgalikda tahlil qilish zarurligini uqtiradi. Unga ko‘ra, an’anaviy bilim tizimlari ko‘pincha
ayollar va marginal guruhlar tajribasini e’tiborsiz qoldirib, ekologik adolatsizlikni
kuchaytirgan.

247



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

Bu gnoseologik yondashuv bizni bilimni yanada kengroq, kop qirrali tushunishga
undaydi. Turli bilim shakllarini birlashtirish orqali biz ekologik muammolarga yanada chuqur,
kontekstual va madaniy jihatdan mos yechimlar ishlab chigishimiz mumkin.

Texnologiya inson va tabiat o‘rtasidagi munosabatlarda muhim rol o‘ynaydi, biroq u
hech qachon neytral vosita emas - unda jamiyat qadriyatlari, mafkuralari va e’tiqodlari
mujassam. Neil Postman va Langdon Winner kabi mutafakkirlar texnologiya o‘zida siyosiy va
ijjtimoiy ma’noni ham tashiydi, deb hisoblaydilar. Postman “texnopoliyalar” tushunchasini
kiritib, texnologiya jamiyat hayotining barcha jabhalarida hukmronlik qilayotganini, buning
evaziga madaniy qadriyatlar va ekologik tafakkur so‘nayotganini ta’kidlagan. Winner esa
“siyosiy artefaktlar” g‘oyasini ilgari surib, texnologiyalar ijtimoiy va siyosiy mafkuralarni aks
ettiradi, deydi. Masalan, qazib olinadigan yoqilg‘ining keng qo‘llanilishi iqtisodiy o‘sishni
ekologik barqarorlikdan ustun qo‘yish oqibatidir.

Bunday muammolarni hal etish uchun ekologik mutafakkirlar texnologiyaga alternativ,
ekologik yondashuvlarni taklif etadilar. Masalan, ekologik dizayn tamoyillari atrof-muhitga
kam zarar yetkazadigan mahsulotlar yaratishga yo‘naltirilgan; mos texnologiyalar esa mahalliy
jamoalar uchun madaniy va ekologik jihatdan mos yechimlarni ishlab chiqgishga xizmat qiladi.
Yashil innovatsiyalar esa qayta tiklanadigan energiya manbalariga o‘tish, resurslardan oqilona
foydalanish va barqaror kelajakni ta’'minlashga qaratilgan[5].

Inson va texnologiya o‘rtasidagi munosabatlarni qayta ko‘rib chiqish orqali biz
texnologik salohiyatni ekologik muammolarni hal etish va barqarorlikni rivojlantirish yo‘lida
samarali qo‘llashimiz mumkin.

Natijalar. Ekologik iqtisodiyot iqtisodiy faoliyat va tabiiy muhit o‘rtasidagi ichki
bog'liglikni tan olish orqali an’anaviy iqtisodiy paradigmalardan chekinishni ifodalaydi.
Neoklassik iqtisodiyot ko‘pincha tabiatga tashqi omil sifatida qarasa, ekologik iqtisodiyot inson
igtisodiyoti ekologik tizimlar ichida joylashganini va ularga bevosita bog‘ligligini e’tirof etadi.
Tabiiy resurslarning cheklanganligi va iqtisodiy o'sishning ekologik chegaralari bu
yondashuvning markaziy nugqtasini tashkil etadi. Ekologik iqtisodchilar barqarorlik va
chidamlilik g‘oyalarini ilgari surib, ekologik tamoyillarni iqtisodiy qarorlar qabul qilish
jarayonlariga Kkiritish tarafdori. Ekologik iqtisodiyotning asosiy tushunchalariga ekotizim
xizmatlarini baholash ya’ni ekotizimlar tomonidan taqdim etiladigan foydalarga iqtisodiy
giymat berish hamda yalpi ichki mahsulotdan tashqari taraqqiyotni o‘lchovchi muqobil
ko‘rsatkichlarni ishlab chiqish kiradi. Iqtisodiy tahlilga ekologik omillarni kiritgan holda,
ekologik iqtisodiyot yashil iqtisodiyot asoslarini shakllantirishga, atrof-muhitni muhofaza
qilish va inson farovonligini birinchi o‘ringa qo‘yadigan siyosat hamda amaliyotlarni ilgari
surishga xizmat qiladi.

Atrof-muhit sotsiologiyasi ekologik muammolarning ijtimoiy o‘lchovlarini o‘rganadi,
ya’'ni jamiyat tuzilmalari, madaniy gadriyatlar va kuch dinamikasi insonning tabiat bilan o‘zaro
munosabatini qanday shakllantirishini tahlil giladi. Bu yondashuv hukumatlar, korporatsiyalar
va ommaviy harakatlarning ekologik siyosat hamda amaliyotlarni shakllantirishdagi rolini
alohida ta’kidlaydi. Atrof-muhit sotsiologiyasi, shuningdek, ijtimoiy tengsizliklarning ekologik
muammolar bilan qanday kesishishini, resurslardan foydalanish va ekologik xavf-xatarlarga
ta’sirini o‘rganadi. Uning asosiy mavzulari orasida ekologik adolat ya'ni atrof-muhitga doir
foyda va yuklamalarning turli ijtimoiy guruhlar o‘rtasida teng tagsimlanmasligini o‘rganish
hamda ekologik fugarolik inson va jamoalarning tabiat oldidagi huquq hamda majburiyatlarini

o‘rganish alohida o‘rin tutadi. Atrof-muhit masalalarining ijtimoiy jihatlarini yoritgan holda,
atrof-muhit sotsiologiyasi yashil iqtisodiyot asoslarini rivojlantirishga hissa qo‘shadi. Bu
yondashuv qarorlar gabul qilishdagi ijtimoiy adolatsizlik va tengsizliklarni tan olish, ularni
bartaraf etish, chekka qatlam vakillarining imkoniyatlarini kengaytirish va ekologik
barqarorlikni jamoaviy harakatlar orqali rag'batlantirishni talab etadi.

Siyosiy ekologiya atrof-muhitdagi o‘zgarishlarning ildizida yotgan siyosiy va iqtisodiy
jarayonlarni tahlil qilib, jamiyat ichidagi kuch va resurslarning teng bo‘lmagan tagsimlanishiga
e'tibor qaratadi. Bu yondashuv siyosiy va iqtisodiy omillar tabiatdan foydalanish va uni
ekspluatatsiya qilish shakllarini ganday belgilashini tahlil giladi, natijada ko‘pincha ijtimoiy
tengsizlik va ekologik zaiflik kuchayadi.

Siyosiy ekologlar kapitalizm va neoliberalizmning tabiatni yemirishdagi rolini tanqid
qilib, bozor mexanizmlariga asoslangan yondashuvlar barqarorlikdan ko‘ra foydani ustuvor
qo‘yishini ta’kidlaydilar. Siyosiy ekologiyaning asosiy tushunchalariga atrof-muhit boshgaruvi
tabiiy resurslarga oid qarorlarning gqanday qabul qilinishi va amalga oshirilishini o‘rganish
hamda ekologik ziddiyatlar resurslarga kirish va ularni nazorat qilish jarayonida yuzaga
keladigan ijtimoiy to‘gqnashuvlarni o‘rganish kiradi.Atrof-muhit muammolarining siyosiy
jihatlarini yoritgan holda, siyosiy ekologiya strukturaviy tengsizlik va kuch muvozanatini
bartaraf etish zarurligini ta’kidlaydi hamda yashil iqtisodiyot asoslarini shakllantirishga hissa
qo‘shadi. Bu istigbol barqarorlikka erishish va tabiiy resurslarning adolatli tagsimlanishini
ta’'minlash uchun iqtisodiy hamda siyosiy tizimlarda tub o‘zgarishlarni talab etadi[5].

Xulosa. Ekologik igtisodiyot, atrof-muhit sotsiologiyasi va siyosiy ekologiya bugungi
kunda barqaror rivojlanish konsepsiyasining nazariy asoslarini shakllantiruvchi eng muhim
fanlar sirasiga kiradi. Ularning barchasi inson faoliyati, iqtisodiy o‘sish va ekologik tizimlar
o‘rtasidagi murakkab o‘zaro bog'liglikni anglashga, mavjud igtisodiy va siyosiy tizimlarni qayta
ko‘rib chiqishga chorlaydi.

Ekologik iqtisodiyot tabiatni iqtisodiy faoliyatning tashqi emas, balki ichki elementi
sifatida ko‘rib, resurslardan oqilona foydalanish, bargarorlik va inson farovonligini ustuvor
magqsad sifatida ilgari suradi. Atrof-muhit sotsiologiyasi esa ekologik muammolarni ijtimoiy
tengsizlik, madaniy qadriyatlar va ijtimoiy adolat nuqtai nazaridan tahlil qilib, ekologik adolat
va fuqgarolik mas’uliyati g‘oyalarini ilgari suradi. Siyosiy ekologiya esa kuch, resurs va
manfaatlar tagsimotidagi nomutanosiblikni fosh etib, ekologik siyosatni adolat va tenglik
tamoyillariga asoslash zarurligini ta’kidlaydi.

Shunday qilib, bu uch yondashuv o‘zaro uyg‘unlashgan holda insoniyatni iqtisodiy o‘sish
va tabiatni asrash o‘rtasida muvozanat topishga undaydi. Ular yashil iqtisodiyot g‘oyasining
nazariy poydevorini yaratadi hamda ekologik barqaror, adolatli va inklyuziv jamiyat qurish
yo‘lida ilmiy-amaliy yo‘nalishlarni belgilab beradi.

